
 
 
 
 
 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

 

   

 

ᓄᓇᕐᔪᐊᕐᒥ ᑎᖑᒡᓗᖕᓇᒧᑦ ᐅᓪᓗᕆᔭᐅᑎᓪᓗᒍ 2024 

ᐱᒋᐊᕐᕕᖓ:  ᔪᓚᐃ 24, 2024 

ᐃᓱᓕᕝᕕᖓ:  ᔪᓚᐃ 28, 2024 

ᓄᓇᕗᓕᒫᒧᑦ 90 ᑎᑦᑕᑯᓗᐃᑦ 

ᓄᓇᕐᔪᐊᕐᒥ ᑎᖑᒡᓗᖕᓇᐅᑉ ᐅᓪᓗᖓ ᖃᐅᔨᔭᐅᖃᑦᑕᖅᑐᖅ ᐊᕐᕌᒍᑕᒫᑦ ᔪᓚᐃ 28−ᒥ 

ᐅᔾᔨᕈᓱᓕᖅᑎᑦᑎᒃᑲᓐᓂᕋᓱᒃᖢᑎᒃ ᑎᖑᒡᓗᖕᓇᐅᑉ ᒥᒃᓵᓄᑦ, ᐱᔪᒥᓴᐃᓂᕐᒥᒃ, ᑎᓕᐅᕆᓂᕐᒥᒃ 

ᖃᐅᔨᓴᕐᓂᕐᒥᒃ, ᐊᒻᒪ ᐋᖅᑭᒃᓱᐃᓗᑎᒃ ᖃᓄᐃᓕᐅᕈᑎᒃᓴᓂᒃ ᖃᓂᒪᓐᓇᖅ ᓄᖅᑲᖅᑎᓐᓇᓱᒡᓗᒍ, 

ᓇᓗᓇᐃᖅᓯᓇᓱᒡᓗᑎᒃ ᒥᓕᐊᖏᓐᓃᑦᑐᓂᒃ ᖃᐅᔨᒪᔭᐅᙱᑦᑐᓂᒃ ᐊᒃᑐᖅᑕᐅᓯᒪᔪᓂᒃ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᕕᖃᕈᒪᕗᑦ ᑎᓕᐅᕈᒪᓪᓗᒋᑦ ᓄᓇᕗᒥᐅᑦ ᖃᓄᐃᓕᐅᕆᐊᕐᓂᖅ 

ᖃᐅᔨᓴᖅᑕᐅᓂᒃᑯᑦ, ᐃᓅᓕᓴᖅᑕᐅᓂᒃᑯᑦ, ᐊᒻᒪ ᐋᓐᓂᐊᓕᕇᒃᑯᑎᓕᖅᑕᐅᓂᒃᑯᑦ ᐃᓅᓕᒃᖠᓂᕐᒧᑦ, 

ᓄᑖᓂᒃ ᐋᓐᓂᐊᓕᕈᑕᐅᕙᒃᑐᓂᒃ ᒥᒃᖠᒋᐊᖅᑎᑦᑎᓂᕐᒧᑦ, ᐊᒻᒪ ᐱᐅᓯᕚᓪᓕᖅᑎᓪᓗᒍ 

ᖃᓄᐃᙱᑦᑎᐊᕐᓂᖓ ᓄᓇᓕᖏᑕ.  

ᑎᖑᒡᓗᒃᑐᑦ ᐳᕕᓕᕈᑕᐅᕙᒃᑐᖅ ᑎᖑᒃᑯᑦ ᐊᒻᒪᓗ, ᑲᒪᒋᔭᐅᑲᐅᑦᑐᙱᑉᐸᑦ, ᐱᐅᔪᓐᓃᕈᑎᔪᓐᓇᖅᐳᖅ 

ᖃᓄᐃᙱᑦᑎᐊᖅᑑᒐᓗᐊᓄᑦ ᑎᖑᖕᒦᑦᑐᑦ ᐃᔭᕈᕙᐅᔭᒃᑯᑦ. ᖃᐅᔨᔾᔪᑕᐅᔪᓐᓇᖅᑐᑦ ᑎᖑᒡᓗᒃᑐᓄᑦ 

ᐅᔾᔨᕆᔭᐅᙱᓴᐃᓐᓇᕈᓐᓇᖅᑐᑦ ᑭᓯᐊᓂ ᐃᒪᐃᑦᑐᓐᓇᖅᑐᑦ:  

• ᒥᕆᐊᙳᓗᓂ ᐊᒻᒪ/ᐅᕝᕙᓘᓐᓃᑦ ᒥᕆᐊᑲᑕᒡᓗᓂ.  

• ᑳᑲᑕᙱᓪᓗᓂ ᓂᕐᕆᕐᓗᓕᕐᓗᓂ.  

• ᖁᖅᓱᖅᑎᓪᓗᓂ (ᐅᕕᓂᐊᒍᑦ ᐃᔨᖏᑎᒍᓪᓗ).  

• ᐊᒥᕐᓗᒡᓗᓂ/ᐅᕝᕙᓘᓐᓃᑦ ᑯᒥᑲᑕᒡᓗᓂ. 

• ᐃᑎᕈᖏᑦ ᖁᖅᓱᖅᑎᕐᔪᐊᕐᓗᑎᒃ.  

• ᐆᑎᕐᓇᖅᑰᔨᓗᑎᒃ ᓲᕐᓗ ᑕᖃᖓᓗᓂ ᐆᑎᕐᓇᕐᓗᓂᓘᓐᓃᑦ. 

ᑲᓇᑕᒥ, ᐱᖓᓱᑦ ᐊᑐᖅᑕᐅᒐᔪᖕᓂᖅᐹᖑᔪᑦ viral hepatitis ᐅᑯᐊᖑᕗᑦ A, B, ᐊᒻᒪ C 

ᑎᖑᒡᓗᖕᓇᖅ A ᓯᐊᒻᒪᒃᑎᑕᐅᓲᑦ ᓱᕈᖅᓯᒪᔪᓄᑦ ᓂᕿᓄᑦ, ᐃᒪᕐᒧᑦ, ᐅᕝᕙᓘᓐᓃᑦ ᐊᒃᑐᖅᑕᐅᓯᒪᔪᓄᑦ 

ᐊᓇᕐᓄᑦ. ᐊᐃᑦᑐᕐᓗᐃᑦᑕᐃᓕᒪᓗᑎᑦ ᐊᒡᒐᑎᑦ ᐅᐊᓴᖅᐸᒡᓗᒋᑦ ᐊᓇᕐᕕᖕᒦᕌᓂᒃᑳᖓᕕᑦ, 

ᖁᐃᖏᓕᓴᖏᓐᓂᒃ ᐊᓯᔾᔨᖅᓯᓕᕌᖓᕕᑦ, ᐊᒻᒪ ᓂᕿᓕᕆᓚᐅᙱᓐᓂᕐᓂ ᓂᕆᓚᐅᙱᓐᓂᕐᓂᓪᓗ, 

ᒪᓕᒃᐸᒡᓗᑎᓪᓗ ᐊᑦᑕᕐᓇᙱᑦᑐᓂᒃ ᓂᕿᓕᕆᓂᕐᒧᑦ ᐱᓕᕆᔾᔪᓯᕐᓂᒃ. 

ᑎᖑᒡᓗᖕᓇᖅ B ᐊᒻᒪ C ᐊᐃᑦᑐᕐᓗᒍᑕᐅᔪᓐᓇᖅᑐᑦ ᐅᑯᑎᒎᓇᖅ:  



 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᔪᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

• ᓴᐳᔾᔨᔾᔪᑎᒃᓴᓂᒃ ᐊᑐᙱᖦᖢᓂ ᖃᓂᒃᑯᑦ, ᐃᑎᒃᑯᑦ, ᐅᕝᕙᓘᓐᓃᑦ ᐅᑦᑐᒃᑯᑦ ᓄᓕᐊᕐᓂᒃᑯᑦ.  

• ᐊᒥᖅᑳᖃᑎᖃᕐᓂᖅ ᐋᖓᔮᕐᓇᖅᑐᓅᖓᔪᓂᒃ ᓲᕐᓗ ᑲᐴᑎᓂᒃ ᑲᐴᑎᒃᑯᕕᖕᓂᒡᓘᓐᓃᑦ. 

• ᓴᓗᒻᒪᖅᓴᖅᓯᒪᙱᑦᑐᓂᒃ ᑐᓂᓕᖅᓱᖅᑕᐅᔪᓄᑦ ᐅᕝᕙᓘᓐᓃᑦ ᑎᒥᖏᑦᑎᒍᑦ ᐳᑐᔭᐅᔾᔪᑎᓄᑦ. 

• ᐊᐅᖕᒥᑦ ᐊᐅᖕᒧᑦ ᐊᒃᑐᐊᖃᑦᑕᐅᑎᓂᖅ. 

• ᐃᒡᓗᒥᐅᖃᑎᖃᕐᓂᖅ. 

• ᓯᖓᐃᔪᑦ ᓄᑕᕋᓛᖃᓕᖅᑎᓪᓗᒋᑦ. 

ᐊᓯᖏᑦ ᐱᔪᓐᓃᖏᔾᔫᒥᔾᔪᑕᐅᔪᓐᓇᖅᑐᑦ ᑎᖑᒡᓗᖕᓂᕐᒧᑦ ᐊᒻᒪᓗ ᐊᓯᖏᑦ ᓄᓕᐊᕐᓂᒃᑯᑦ 

ᐊᐃᑦᑐᕐᓗᒃᑕᐅᓲᑦ ᐱᖃᓯᐅᑎᓪᓗᒋᑦ:  

• ᐅᓲᑉ ᐴᖏᓐᓂᒃ ᐊᑐᖅᐸᒡᓗᓯ ᐅᕝᕙᓘᓐᓃᑦ ᓴᐳᔾᔨᔾᔪᑎᓂᒃ. ᐅᓲᑉ ᐴᖏᑦ ᐊᒻᒪ ᐱᐊᒃᓯᓕᕈᑏᑦ 

ᐊᑭᖃᙱᖦᖢᑎᒃ ᐱᔭᒃᓴᐅᔪᑦ ᐋᓐᓂᐊᕕᖕᓂᑦ ᐊᓯᖏᓐᓂᒡᓗ ᓄᓇᓕᖕᓂ ᐱᑖᕐᕕᖕᓂᑦ 

ᓄᓇᕗᒻᒥ.  

• ᖃᐅᔨᓴᖅᑕᐅᒐᔪᒡᓗᓯ ᓄᓕᐊᕐᓂᒃᑯᑦ ᖁᐱᕐᕆᓯᒪᙱᒃᑲᓗᐊᕐᒪᖔᑦ 

ᓄᓕᐊᖃᑎᖃᕆᐊᓚᐅᙱᓐᓂᔅᓯᓐᓂᒃ ᐊᐃᑉᐸᖅᑖᓵᔅᓯᓐᓂᒃ(ᑦ). ᖃᐅᔨᓴᖅᑕᐅᕙᒡᓗᓯ 

ᐃᕝᕕᓪᓘᓐᓃᑦ ᐊᐃᑉᐸᐃᓪᓘᓐᓃᑦ(ᐸᑎᓪᓘᓐᓃᑦ) ᓄᓕᐊᑲᑕᒃᑳᖓᔅᓯ ᐊᓯᔅᓯᓐᓂᒃ. 

ᖃᐅᔨᓴᖅᑕᐅᕙᒡᓗᓯ ᐅᓲᑉ ᐴᖓᓂ ᐊᑐᓚᐅᕋᓗᐊᕈᔅᓯ.  

ᐃᒡᕕᓪᓘᓐᓃᑦ ᐃᒡᓗᒥᐅᑕᐅᖃᑏᓪᓘᓐᓃᑦ ᖃᓂᒪᑲᑕᒃᑯᔅᓯ, ᐋᓐᓂᐊᕕᓕᐊᕐᓗᓯ ᑲᐱᔭᐅᔭᖅᑐᕐᓗᓯᓗ. 

ᑐᑭᓯᒋᐊᒃᑲᓐᓂᕈᒪᒍᔅᓯ ᓄᓕᐊᕐᓂᒃᑯᑦ ᐋᓐᓂᐊᖅᑖᖅᑕᐃᓕᒪᓂᐅᑉ ᒥᒃᓵᓄᑦ, ᐃᓗᐊᖅᓴᐃᔨᒧᑦ 

ᐅᖃᖃᑎᖃᕐᓗᑎᑦ ᐅᕝᕙᓘᓐᓃᑦ ᐅᕗᙵᕐᓗᑎᑦ I Respect Myself ᐃᑭᐊᖅᑭᕕᒃᑰᕈᑎᒧᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᐱᐊᕆ ᐃᐊᓱ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  

867-975-5712 

pessoh@gov.nu.ca  

